
Navnîşan

Quncika Têgînan

PARASTINA JÎNGEHÊ ERKEKÎ 
MIROVÎ Û EXLAQÎ YE

Yek ji berhemên Şoreşa 19’ê Tîrmehê kar û xebatên parastina jîngehê bû. Ji ber ku ji beriya şoreşa 19’Tîrmehê ji milê sistema 
serdest ve tu guhdan ji bona jîngeha deverê nedihate dayîn û hemû sererd û binerdên deverê dihatin talankirin. Bi avabûna  Desteya 
Jîngehê ya Rêveberiya Xweser wê ji bona parastina jîngehê kar û xebat were kirin?R-3

Xelkê Mexmûrê li ber dengbêjiya Xelîl Mehmûd ku 
bûye çavkaniya hêz û moralê 
ya gel, li ber xwe didin û 
dibêjin; em tucar vê zilmê 
qebûl nakin û heta dawî li 
berxwe bidin. R-7

Dema ku roj bi bextewarî û 
enerjîk bi temrînên sivik dest 
pê dike merov dikare giraniya 
xwe winda bike. Ji ber vê yekê 
sûdên werzişê yên sibehê çi 
ne? Serê sibê dema werzîşê çi 
bixwin? Li vir tiştên ku mirov 
serê sibê dema werzîşê li ber 
çavan bigire hene…

Werzişa sibê bêyî xwarina tiştekî, 
rûn dişewitîne. Ji ber ku laş 
dema di xew de ye enerjiya 
ku hewce dike ji karbohîdratan 
distîne û dema ku em sibehê 
şiyar dibin ev depo kêm dibe, 
loma laş enerjiya ku hewce dike 
ji rûn peyda dike.
Lêkolîn nîşan didin ku çalakiyên 
wekî meşîn û bazdana sibehê 
şewitandina qelewiyê hêsantir 
û bilêztir dike. Lê belê, hin xal 
hene ku divê hûn bala xwe bidin 
wan da ku bêyî ku zirarê bide 
tenduristiya we û kîloyên we 
winda bikin.

Bi lez dest pê nekin

Sûdên meşê, nemaze ji bo ten-
duristiya dil, êdî têne zanîn. Lê 
belê, divê were gotin ku bar-
kirina laşê we ji rojên pêşîn 
ve ji feydeyan bêtir xetereyan 
vedihewîne. Divê hûn bi 20 
hûrdeman meşê dest pê bikin 
û hêdî hêdî zêde bikin. Wekî 
temrînek sibehê, 30 hûrdem 
meş bi rastî bes e.

Bi ramana şewitandina rûn, 
taştê bernedin

Piştî temrînên sibê, divê hûn 
taştê bixwin. Ger hûn ji bo de-
mek dirêj birçî bin, laşê we piştî 
şewitandina hin rûn dest pê 
dike ku enerjiya ku jê re hew-
ce dike ji proteînê werbigire. Ev 
tê wê wateyê ku proteînên ku 
dê masûlkeyên we bikar bînin 

kêm dibin. Masûlkeyên te qels 
dibin. Piştî demekê, heke hûn 
bixwazin jî hûn ê nikaribin spora 
sibê bikin.
Ger hûn taştêyek bi karbohîdartan 
bixwûn dema ku hûn ji werzîşên 
sibehê veqetin, hûn ê giran bibin 
ji ber ku laş dê însulînê derxe. 
Însulîn ji laş re hêsantir dike ku 
rûn hilîne.

Dem girîng e

Divê hûn temrînên sibehê bi qasî 
panzdeh deqe piştî şiyarbûnê 
bikin. Ger hûn paşê bikin, berx-
wedana laşê we ya însulînê dê 
kêm bibe û hesta birçîbûnê dê 
zêdetir bibe. Destpêkirina rojê 
bi vê hestê hestek bêhntengiyê 
çêdike û hûn di demek kin de 
dev ji werzîşên sibehê berdidin.

Dev ji tevgerên vezelandinê 
bernedin

Ger hûn tevgerên vezelandinê 
yên sivik li werzîşa xweya sibehê 
zêde bikin, laşê we hormona 
bextewariyê derxe. Vezelandin 
di heman demê de pir girîng e, 
tewra pêdivî ye, ji bo amade-
kirina masûlkan ji werzîşê re 
û pêşîgirtina birînan û birînên 
masûlkan.
Ji ber vê yekê, hûn ê çawa berî 
ku bimeşin vezelandinê bikin? 
Li kursiyekê bigrin, bi destekî 
palpiştekê bigrin û lingê xwe 
nêzî lingê xwe bikin. Bi vî awayî 
4-5 dubareyan masûlkeyên lingê 
xwe yên jorîn bivezilînin. Dûv 
re, lingên xwe bidin ser cîhek 
ku ji asta li ser hêtên we re der-
bas neke re û li ser lingên xwe 
bigirin. Bi vî rengî, masûlkeyên 
lingê xwe 4-5 dubareyan dirêj 
bikin. Tevgerên wusa hêsan bi 
taybetî ji bo meşa sibê amade-
kariyek baş in.

Afirînerê ChatGPT Sam Altman 
jî di nav de komek ji pispor û 
rêveberên şîrketan hişyarî dan 
ku belavbûna hişê çêkirî li ser 
mirovahiyê gefa ‘tunekirinê’ ye.

Li malpera Center for Al Safety 
ku saziyek ‘ne ji bo qezencê’ ye, 
belavokek hate weşandin.
Kesayetên ku mohra xwe danîn 
binê belavokê diyar kirin ku rîskên 
têkildarî Hişê Çêkirî (HÇ) divê mîna 
pandemî û şerê nukleerî di he-
man asta rîskên civakî de bêne 
nirxandin.
Geoffrey Hînton ku weke yek ji 
afirînerên hişê çêkirî tê qebûlkirin 
û di heman demê de mohra xwe 
daniye binê belavokê, destpêka 
meha Gulanê ji wezîfeya xwe ya li 
Googleyê îstifa kir. Hingî di mijara 
metirsiya hişê çêkirî de hişyarî 
dabû.
Hinton li New York T îmesê 
destnîşan kiribû ku gavên di 
sektora HÇ de têne avêtin ji bo 
mirovahiyê û tevahiya civakê rîskên 
mezin e.

Ji damezrînerên OpenAl Elon 
Mûsk ku ji desteya rêveberiyê cihê 
bû, her wiha bi sedan pisporên 
global meha Adarê ragihandin 
ku hişê çêkirî ‘li ser mirovahiyê 
rîskên mezin e’ û bang kiribûn ku 
lêkolînên li ser vê mijarê ji bo şeş 
mehan bêne rawestandin.
Bi CPT-4 re ku vîzyona dawî ya 
ChatGPT ye, fikar zêdetir bûn. Li 
gorî Sam Altman ê Emerîkî, hişê 

çêkirî dikare hilbijartinê manîpule 
bike, yan jî bazara kar ser û bin 
bike û ‘zerareke cidî bide cîhanê’.
Hişên çêkirî yên xweser bûn se-
dem ku hişên çêkirî yên hilberîne 
hîn bêhtir bi pêş ve biçin. Ev hişên 
çêkirî yên xweser bêyî bên kont-
rolkirin bi xwe hîn dibin û ji bo 
naverokê çêbikin mîna aqlê mi-
rovan tevdigerin.

Pisporan careke din hişyarî dan: Hişê Çêkirî 
dikare dawî li mirovahiyê bîne!Sûdên werzişê yên sibehê Rojnameya siyasî, civakî û çandî 7-Hezîran- 2023            Jimar : 1071 www.ronahi.net/ku/

Şemsîxan Gulo: Bila CPT bi erka xwe rabe
Rêvebera Saziya Malbatên Şehîdan Şemsîxan Gulo da zanîn ku ji bo 
tecrîda girankirî ya li ser Rêber Apo bi dawî bibe, divê gelên azdîxwaz 
têbikoşin û Komîteya Pişgirtina li îşkenceyê (CPT) û Rêxistinên Mafên 
Mirovî bi erka xwe rabin.R-5

Kabîneya şer a nû

Farûk Sakik

R-5

Operasyonên li ser 
Sûriyê ranawestin

Zekî Bedran

R-5

DENGÊ CÛDÎ
R-7

Abone (Fransî) 1.Kesê ji bo demekê rojname, kovar û hwed. dikire û pereyên wan pêşî 
dide: Ez aboneyê rojnameya Ronahî me. 2.Kesê çûna ciyekî ji xwe re kirî 
edet 

Alternatîf 
(Fransî) 

1.Bedîl: Ku tu bi min re neyî jî alternatîfa min heye. 2.Cuda. 3.Dijber 

Amanc Kêlika ji bo ceribandina sekvaniyê tê vedan, yan ciyê ji bo vî karî tê 
diyarkirin û guleyan berdidinê.   

Armanc Tişta mirov dixwaze bi dest bixe, yan xwe bigihîniyê. Hedef, mebest, 
meram, mexsed, daxwazî, doz: Armanca me azadiya Kurdistanê ye 

Dosya (Fransî) 1.Agahî û belgeyên li ser heman mijarê, heman kesî û heman karî. 2. 
Qapê ji kartonan çêbûyî yê belgeyên bi vî rengî tê de kom bûyîn. 

Pêşbînî. Texmîna li ser paşrojê; baweriya bi bûyerên ku wê di demên pêş de 
biqewimin: Li ser paşroja Kurdistanê pêşbîniya te çi ye? 

Pratîk (Fransî) 1.Tiştên bi hêsanî pêk tên; tiştên bikeys. 2.Kesê ji pirsgirkan re bilez û bi 
hêsanî çareyan dibîne: Mirovekî pratîk e. 

Qonax. 1.Serdem, merhele, gihanek, pêvajo. 2.Dûrayiya ji derekê, mesafe, qeder. 
3. Xan, qesir, saray, avayî 

Yekser Rastûrast, rêûrast, yekderb, rast, bênavber, bê ku biçe ciyekî din 
Yekcar. Ji binî, hîç, bi ti awayî,  

Hîlala Zêrîn 
Çanda Dayika 

xwedawend ji nû 
ve zindî kir

Kordînasyona Tevgera 
Hîlala Zêrîn Mizgîn Çolax 
diyar kir ku Tevgera Hîlala 
Zêrîn yek ji destkeftiyên 
şoreşa jinê ye ku bû model 
û got”Jina afrîner karibû 
bi riya çandê cardin xwedî 
li çand û zimanê xwe der-
keve û bibe îlham ji tevahî 
jinên cîhanê re.R-2 

Jinên Kampa Waşokanî diyar kirin ku derfetên kar 
ji bo wan li kampê pir kêmin ,herwiha dazanîn ku 
wê berxwdana wan dewam bike. Hevserka Kampa 
Waşokanî Melek El Salih jî tekez kir ku ew hewil 
didin pirsgirêkên jinan çareser bikin.R-6

Tevî zehmetiyan berxwedan berdewam e
Çavkaniya berxwedana Mexmûr 

dengbêj Xelîl Mehmûd 

Nehîr Pale 

Birûc Resûl/Qamişlo

Elî Roj 

Hîlala Zêrîn Çanda Dayika xwedawend ji nû ve zindî kir

Li Akademiyê fêrî xwendin û nivîsandine dibe

Kordînasyona Tevgera Hîlala Zêrîn Mizgîn Çolax diyar kir ku Tevgera Hîlala Zêrîn yek ji destkeftiyên şoreşa jinê ye ku bû model û got”Jina 
afrîner karibû bi riya çandê cardin xwedî li çand û zimanê xwe derkeve û bibe îlham ji tevahî jinên cîhanê re.   

Bi Şoreşa Rojava re, jinên bakur û 
rojhilatê Sûriyê bi berhemên dîrokî 
û çandî careke din dîroka xwe 
zindî dikin. Bi şoreşê re gelek tişt 
bi dest ketin û jinên ku xwedî dîrok 
bûn dikaribûn van destkeftiyan bi 
şoreşê re vegerînin û nasnameya 
xwe qezenc bikin. Jinên Rojavayê 
Kurdistanê bi hemû pêkhateyên xwe 
dikaribûn careke din çand, huner û 
nasnameya jinan bi kar û xebatên 
xwe re vegerînin. Îro Hîlala Zêrîn 
nasnameya çanda jinên Bakur û 
Rojhilatê Sûriyeyê ye ku li gelek 
deran rêxistinbûna xwe ava kiriye 
û bi beşên hunerê dikaribû jinan 
vegerîne çanda jinên xwedawend. 
Îro bi gelek beşên xwe mohra xwe 
li dîrokê dide.

Avabûna Hîlala Zêrîn 

Tevgera Hîlal Zêrîn di sala 2015’an 
de li çiyayên Kurdistanê hatiye ava-
kirin, di 2016’an de li herêma Cizîrê, 
di 2017’an de li herêma Efrînê û 
di 2018’an de li Kantona Kobanê 
hatiye avakirin. Her ku şoreş mezin 
bû, Hîlala Zêrîn jî xwe berfireh kir û 
li tevahî herêmên Bakur û Rojhilatê 
Sûriyê xwe bi rêxistin kir. Niha li 
tevahî herêm û Kantonên Bakur û 
Rojhilatê Sûriyê bi awayekî fermî 
navendên Hîlala Zêrîn heye û di 
wan navendan de bi dehan kar û 
xebat tên kirin. Jin di qadên hunerî 
de bûne xwedî tecrube û gelek ji 
wan jinan niha cihên xwe di nava 
govend, koma muzîk, şano, çîrok, 
helbest, wênexêzî, dengbêjî, pargîn 
û nivîskariyê de digrin.

Komîteyên Tevgera Hîlala 
Zêrîn

Tevgera Hîlala Zêrîn xwe li ser 5 
komîteyên bingehîn mîna komîteya 
Ragihandin û Arşîv, Komîteya Per-
werde, Komîteya Têkiliyên Dîplomasî 
û Komîteya Çalakiyan û komîteya 
darayî bi rêxistin dike.
Herwiha her du salan carekê konfe-
ransa Tevgera Hîlala Zêrîn a Bakur 
û Rojhilatê Sûriyê tê li dar xistin. 
Beriya wê jî konferansa herêman 
tê li dar xistin. Di konferansê de 
xebatên du salan tên nirxandin, xeta 
çand û huner diyar dike, pilanlama 
derdixîne, rêziknameya xwe nû dike, 
diçe biryarên nû, meclisên herêman 
û tevgerê erkdar dike. Salê carekê 
komcîvîna berfireh çêdike. Meclîsa 
Hîlala Zêrîn a Bakur û Rojhilatê 
Sûriyê ji Koordînasyona Meclîsa 
Herêman pêk tê li gorî pêdiviyan ji 
5 heta 7 kesan weke Koordînasyona 
Hîlala Zêrîn tê avakirin.
Der barê kar û xebatên Hîlala Zêrîn û 
avabûna wê de kordînasyona Hîlala 
Zêrîn a Bakur û Rojhilatê Sûriyê, 

Mizgîn Çolax ji rojnameya me re 
axivî.
Mizgîn çolax diyar ku armanc ji 
avabûna Hîlala Zêrîn rêxistinkirin 
û perwerdekirina zarok, ciwan û 
dayikan di aliyê Çandî û hunerî de. 
Mizgîn da zanîn ku beşên wan li 
tevahiya kantonan hene û wiha 
domand: “Tevgera Hîlala Zêrîn di 
sala 2016`an de li ser asta bakur û 
rojhilatê Sûriyê hat avakirin,herwiha 
navendên wê li hemû herêmên ba-
kur û rojhilatê Sûriyê hatin vekirin. 
Tevgera Hîlala Zêrîn bi asteka baş 
xebatên xwe didin meşandin. Di 
nava xebatên wê de beşên rêxstinî 
û hunerî jî hene, armanca me ewe 
ku zarok, ciwan û dayikan di milê 
rêxistinî û perwerdeya hunerî û 
çandê de pêş bixin.”
Mizgîn da zanîn ku ew bi çand û 
hunerê dîroka dayikê ji nû ve zindî 
dikin. Wekî em dibînin rewşa niha 
çawa ye, piranî çanda qapteliyîzimê 
zêde bûye, ev yek bandoriyek pir 
mezin li ser ciwanên me dike. Ciwan 
xêza resen a çandê ne, em dikarin 
bi riya huner û vekirin navendên 
xwe yên çand û hunerî, van ciwa-

nan pêşbixin û perwerde bikin.”

`Hîlala Zêrîn bi kar û xebatên 
xweser tê naskirin`

Mizgîn berdewamî da axavtina xwe 
û got: “Hîlala Zêrîn bi kar û xebatên 
xweser tê naskirin, xebatên çand 
û hunerê bi girûpên xweser didin 
meşandin. Armanca me ku em jina 
hunermend, jina civakî ku bi riya 
kevneşopiya wê, derbixe holê.Em 
kar dikin da ku em bikaribin xwe 
îsbat bikin û civakê ronî bikin.”

` Konfiransên ku hatina li 
darxistin `

Mizgîn Çolax da xwiyakirin ku sal 
bi sal xebatên Hîlala Zêrîn mezintir 
û berfirehtir bû û wiha domand: 
“Konfiransa Hîlala Zêrîn a yekem 
di sala 2016`an de heta lidarxistin, 
bi riya vê konfiransê kar û xebatên 
tevgerê hatin eşkerekirin, di heman 
demê de Tevgera Hîlala Zêrîn ji 
her kesî re hat diyarkirin. Sal bi sal 
kar û xebatên Hîlala Zêrîn mezintir 
bûn, herwiha girûpên wê berfireh-
tir bûn. Di Konfirasa 2`e mîn de 
navê Kevana Zêrîn hat guhertin û 
bû Hîlala Zêrîn. Her wiha têkiliyên 
xwe bi derdorekî mezin avakirin, 
bi taybetî  pêkhatiyên ereb xwe di 
nava çandê de rêxistin kirin. Di sala 
2022`an de konfiransa 3`e mîn li 
ser asta bakur û rojhilatê Suriyê 
hat li darxistin, hin biryar derketin 
ku festival û perwerdeyên rêxistinî 
bên lidarxistin. Komîteya diblomasî 
jî, ji bo pêşxistina têkilyan hat ava-

kirin. Piştî wê têkiliyên derve wekî 
Elmaniya, Lubnan, Rûsiya û Fransa 
hat kirin.”
Mizgîn da zanîn ku Festîvala Şehîd 
Berçem ya sala 2022’an ku li 
bajarê Helebê hat lidarxistin, tevahî 
pêkhate bi rengê xwe tê de beş-
dar bûn û wiha domand: “Festîvala 
şehîd Berçem bi tevlîbûna hemû 
pêkhatiyan hat li darxistin, tê de her 
pêkhateyekê ku tevlî festîvalê bûn, 
bi kevneşopî û çanda xwe derket li 
ser dikê. Di heman çarçoveyê de 
her sal festîvala zarokan tê li dar-
xistin, weke roja zarokan a cîhanî. 
Perwerde ji bo van zarokan tên 
dayîn” 

` Em çanda dayika xwedawend 
zindî dikin’

Kordînasyona Tevgera Hîlala Zêrîn 
Mizgîn çolax di dawiya axaftina xwe 
de wiha got: “Armanca me ji kar û 
xebatên Hîlala Zêrîn ew e ku mirov 
civaka xwe nas bike. Em ê bi riya 
çand û hûnerê civaka xwe bidin 
nasîn û çandê zindî bikin. Çanda 
dayîkê mîna dayîka xwedawende 
ku berî 5000 hezar sal ked û xebat 
kiriye. Li ser vê bingihê em dixwazin 
vê çandê bi riya ciwanan, zarokan 
û kevneşopiyên me nû bikin. Ji ber 
ku çand nasnameya me ye.”

Temenê wê 29 salî ye, weke jinekê 
rêwîtiya jiyana wê bi hemû şert 
û mercên bajaran re heyanî roja 
îro berdewam kiriye. Li Minbic ji 
dayîkbûye û di rêwîtiya xwe ya 
pê re dem bi dem rastî şikandinê 
hatiye. Belkî jî ji temenekî biçûk ve 
berpirsyartî rakirin, wext nedaye 
ku êşa van şikandinan bikşîne, her 
tim şert û mercan wê mijûlkirine û 
pê re bûne alîkar ku rê û rêbazên 
tûndwarî yên cinsiyetparêziyê wê 
lewaz nexînin. 
Ew jî Diyai Ibrahîm Silêman e. 
Dibistan heyanî refa heftemîn 
xwendiye, ew hîna pênc salî ye 
bavê wê di encama pirsgirêkên 
tendurûstî de wefat dike, tedbîrên 
wan nînin ku debara xwe bikin, 
êdî keç û xortên malê her yek 
ji aliyê xwe ve dest bi kar dikin. 
Keç her mewsimî diçin palehiyê û 
xort jî li bajar çi karî bibînin, xwe 
didin ber. Diyai, xwişk û birayên 

xwe hemû neçar dimînin dev ji 
dibistanê berdin û bixebitin da 
ku pêdiviya wan bi kesî çênebe 
û xwe ji bin rehma kesên zextê li 
wan dike, derbixîn in. 

Diyai jî dibe yek ji qurbaniyên 
cinsiyetparêziyê

Di civakê de dayîka bê hevjîn 
û zarokên bê bav ne weke her 
malbatekê li wan tê nêrîn. Dayîka 
Diyai jî rastî zexta piskolojîk hatiye. 
Malbata dayîka Diyai her xwestine 
ew li gorî wan tevbigere, lê ew 
nikare dev ji ew qas zarokan (5 
keçik û 4 lawikan) berde û wan 
radestî qederê bike. Malbata bavê 
wê jî berpirsyartiya wan raneki-
rine û mîna her kesî xêran li wan 
dikin. Diyai jî mîna her jinekê rê û 
rêbazên cinsiyetparêziyê tehemul 
dike, dizewicê, dibe xwedî zarok. 
Hîna demeke dirêj li ser zewaca 

wê derbas nebûye, veqetandin û 
li malbata xwe veger çêtir dîtiye. 
Niha lawikê wê 8 salî ye û wê ber-
pirsyartiya wî rakiriye.

Akademî ruhê wê geş dike

Sala 2021`an bi riya cîran û nasên 
xwe Mala Jin dinase û li wêderê 
dest bi kar dike. Hêviya wê ji Mala 
Jin destpê dike û li Akademiya 
Civaka Demokratîk Şehîd Ismaîl 
Mûsa ya Minbicê mezin dibe. Niha 

li Akademiyê dixebite, xebatên 
jin mîna perwerde dayîn û bi riya 
nîqaşê xwe îfade kirin, dibin çav-
kaniya fêrbûyîna Diyai ya xwen-
din û nivîsandinê. Daxwaza wê ya 
pêşketin û fêrbuyînê di astekî bilind 
de ye. Wextê xwe baş dinirxîne, 
kengî xebatên xwe yên Akademiyê 
bi dawî bike, pirtûk digre destê 
xwe û dixwîne. Hem dixwaze agahî 
bigre hem jî xwe amade dike ku 
perwerde bide.

Bi sedan jin li Akademiyan 
hatine perwerdekirin 

Li herêma Minbicê du Akademiyên 
Civaka Demokratîk hene, Akademiya 
Şehîd Ismaîl Mûsa ku sala 2016`an 
hatiye vekirin û Akademiya Jin a 
Şehîd Zîlan Heleb ku sala 2017`an 
hatiye vekirin.
Li her du Akademiyan hezar û 828 
jin hatine perwerde kirin. Bi riya 
dewreyên perwerdê yên fikrî hêz 
girtine ku ciyê xwe di hemû xeba-
tan de bigrin, xwe bidin îfade bikin û 
berpirsyartiyê rabikin. Hejmarek ji wan 
niha rêveberin, hem kar birêvedibin 
hem jî li sazî û Akademiyan perwer-
de didin. 
Diyai Ibrahîm Silêman jî yek ji jinên ku 
riya çareseriyê li pêşiya wê vebûye û 
niha xwe fêrî xwendin û nivîsandine 
dike. Hêza ku ji Akademiyê girtiye 
hêvî dayê ku bikarbe li beramberî 
cinsiyetparêziyê dest bi têkoşînê bike.  

Çavkaniya berxwedana Mexmûr 
dengbêj Xelîl Mehmûd

DENGÊ CÛDÎ

Xelkê Mexmûrê li ber dengbêjiya Xelîl Mehmûd ku bûye çavkaniya hêz û moralê ya gel, li ber xwe didin û dibêjin; em tucar vê 
zilmê qebûl nakin û heta dawî li berxwe bidin. 
Ji 20’ê Gulanê û vir ve artêşa 
Iraqê bi wesayîtên zirxî û leşke-
ran hewl dide ku dor li Warge-
ha Penaberan a Şehîd Rûstem 
Cûdî (Mexmûr) bigire, li dijî vê 
ev 11 roj in xelkê Mexmûrê ji 7 
salî heta 70’ê salî kon vedane 
û li ber xwe didin.
Di van du rojên dawî de, 
artêş hewl dide bîrên avê yên 
Mexmûrê bixe bin kontrolê û bi 
wî rengî zextê li xelkê Mexmûrê 
bike, li ber vê yekê bê navber 
berxwedan tê kirin.
Li nava berxwedanê mîna 
gelek nimûneyên hêjayî tê 
dîtin, yek ji van jî dengbêj Xelîl 
Mehmûd ku hem çalakvan û 
hem jî bi dengê xwe hêzê û 
moralê dide gel.
Dengbêj Xelîl Mehmûd ji gundê 
Hîlal a ser bi navçeya Qilaban 
a Şirnexê ye, ji salên 90’î ve ji 
ber zilm û zordariya dewleta 
tirk a dagirker penaber bûye, 

li Mexmûrê dijî.
Dengbêj Mehmûd ê bi dengbêjî 
û hûnera xwe li hemû civat û 
govendan cihê xwe girtiye û 
yek ji endamê koma dengbêjî 
ya Mexmûr e, bûye yek ji çav-
kaniya moralê ya nobeda 
berxwedanê ya li Mexmûr ku 
li dijî artêşa Iraqê ku dixwaze 
warê wan dorpêç û têl bike.

‘Li nava kampê piranî jin 
zarok û extiyar in’

Mehmûd diyar dike ku ji 
derveyî berxwedanê tu rêyek 
din wan nemaye. Ji derveyî vê 
wargehê em ciheke din ji bo 
xwe nabînin bi ewle û got: “Li 
nava kampê, piranî jin, zarok 
û extiyar in. Ew zilmê û zoriyê 
li me dikin.”

‘Jin, zarok û extiyar vê 
zilmê qebûl nakin’

Dengbêj Xelîl Mehmûd bal ki-
şand ser ambargo û dorpêçê 
jî û wiha pêde çû: “Ev nêzî 3-4 
salin ambargoyek li ser me 
heye, niha dixwazin bi vê yekê 
rewşa me girantir bikin. Em ji 
zarokan dipirsin, dibêjin ‘em 
qebûl nakin’, em ji jinan dipir-
sin dibêjin; ‘em qebûl nakin’ 
em ji zilam û extiyaran dipir-
sin dibêjin ‘em qebûl nakin’. 
Her kes tîne ziman ku vê yekê 
ser xwe qebûl nake. Me tu 
zilm li kesî nekiriye, me mal û 
milkê kesî nebiriye li ser bi cih 
nebûne. Dewleta Iraqê bi xwe 
biryar daye û gotiye ‘li vir bijî.’ 
Neteweyên Yekbûyî em bi xwe 
anîne vir bi cih kirine. Heqê 
kesî nîne vê zorî û zehmetiyê 
li ser me bikin. Pir zoriyê ji 
bo me çêdikin. Em daxwaz ji 
mafê mirovan a cihanê dikin 
ku li me bipirsin. Dawî li vê 

zilm û zordariyê bînin.”
Dengbêj Xelîl Mehmûd ê ji roja 
ewil a çalakiyê û heta niha li 
konê berxwedanê yê Mexmûr 
hatî danîn cihê xwe digire li 
aliyê din bi stranên xwe bûye 
çavkaniya moral ya ji bo xelkê 
Mexmûrê û got: “Ewqas vî gelî 
rezaletî û bûyer bi seran hati-
ye, dema ku em stran dibêjin; 
moralên wan ewqas xurt û bi-
lind dibe mîna ku wehî ji bo 
wan bi bêje ku cinet ji bo we 
çêdike. Çiqas tengavî li ser 
bê, bi vî rengî moral û hêz 
digirin.”

‘Ev wargeh keda Serok 
Apo ye’

Mehmûd diyar kir ku em ji vê 
berxwedanê razîn e û bawe-
riya me heye ku her kes ji bo 
rabûna tengasiyê amade ye.

Herî dawî dengbêj Xelî l 
Mehmûd bang li hûnermendên 
kurd û her kesî kir ku bi zimanê 
xwe bistirê û têkoşînê bike 
û got: “Hemû hunermend û 
kesayet bi yek dengî û tifaqî 
dengê xwe bilind bikin bêjin; 
‘em ya li ser kampa Mexmûrê 
qebûl nakin’. Ev wargeh keda 
Serok Apo ye. Xwîna şehîdan 
hatiye avakirin. Divê her kes 
xwedî lê derkeve.
Di dawiyê de dengbêj Xelîl 
Mehmûd helbesta ‘he lêde 
lêde şervanê min, egîdê min 
lêde’ ji bo civatê got.

Ew î di nava pêlûyên çavê xwe 
de gelek tiştên heyî û bê nav-
ber dibirin û tanîn. Ji zaroktiya 
wî bigre û heyanî wê bîska ku 
têde dijiya, hemû di nava aşop 
û asoyên xwe de û bi hevre 
dihûnand. Lê dengê guleyekî 
ew ji nişkî ve ji derya xewin û 
xeyalan divecniqand. Bi teqîna 
wê guleyê re bi ser hişê xwe 
ve hat û bi yek carî rabû û 
li ser piyê xwe rawestiya. Di 
nava bêdengî û tariya şevê de 
ew î li bêdengiya dengê dilê  
xwe hûr û kûr guhdarî kir. Lê 
dema ku pêlûyê çavê xwe ji 
ser hev rakirin. Li dûr cihekî 
ku bi zorê bi çavan dihate dîtin 
agirekî hilkirî dît. Ew agir bi 
daristanê ketibû û ronahiya 
xwe dida pesarê çiyayê Cûdî 
û Gabarê. 
Careke din li derdorê xwe  
guhdarî kir û guhê xwe baş 
hêran ser bêdengiya xwezayê. 
Ji derveyî dengê wê guleya ku 
dema di xewdebû dengê wê 
bihîstibû, tu dengê guleyên 
din nebihîst. Ji bona wê yekê 
heyanî demekî wî texmîn dikir 
ku dengê guleya ku bihîstî di 
xew de dengê wê hatibû ber 
guhê wî. Lê gava ku çavê wî 
bi agirê ku bi daristanê ketibû 
ket. Têgihişt ku dengê wê 
guleyê ji nava agir hatî ye. 
Ew gule jî dibe ku bermahiya 
şerê ku bi salan li Kurdistanê 

didome be û di nava axê de 
wendabûbe. Ji ber wê dema 
ku agir bi daristanê ket, ew 
guriya agirê  ku li derdoran 
dipingizî û dikete ser pûşê 
ku bi qasî gazekî ji ser erdê 
bilindbûbû. Hemû dikete ser 
axê û ax hêdî-hêdî disincirî, 
dema ku germahiya agir ax 
disincirand pêre-pêre gule jî 
germdibe û diteqe. Dema ku 
li derdorê xwe temaşedikir, bi 
yek carê ev rêze peyv û çîroka 
wê guleya teqiyayî di hiş û bîrê 
xwe de li parzû dixist.   
Piştî ku Egîd derxiste zanebûnê 
ku her tiştê ku di ber çavê wî 
diçû û dihat, rûdanên asayîne 
û tiştekî metirsiyê çêbike tu-
neye. Careke din xwe li ser 
çadira xwe ya ku li bin dara 
gûzê raxistîbû dirêjkir. Ji rewşa 
hevalê li kêleka wî nivistî baş 

dixuya ku ew gelekî westiyabû. 
Ji ber wê yekê dema ku ew 
ji nişkî ve ji xewê şiyardibe, 
hevalê wî pê nehisiyabû. Lê 
careke din dema ku zivirî cihê 
xwe û xwe li kêleka wî dirêjkir û 
xwest ku çadirê qasekî bikşîne 
ser xwe. Hevalê li kêleka wî 
razayî  bi xwe dihise û ew jî ji 
xew şiyardibe û di nava cihê 
xwe de dirûne. Hevalê Egîd 
nexwest ku di wê şevê de ji 
hevalê li kêleka xwe re çîroka 
xwe vebêje, ji bona ku ew bi 
vê yekê bandor nebe û xew lê 
neherime, ji lewra heme xwe 
di cihê xwe de kerkir û kete 
xewê.
Hevalê Egîd piştî wê çîroka 
guleya ku dengê wê bihîstî, 
Kete xeweke giran. Lê vê carê 
ne dengê guleyan û ne tişteke 
din dikare wî ji xewê şiyarbike. 

Ji ber ku ew pir dûr çûbû û di 
nava xewn û xeyalan de pir kûr 
û dûr û av-av çûbû. Candekî 
wî li bin wê darê û li wê erdê 
di bin tava heyvê de mabû. Lê 
aso û aşopên wî ketibûn ser 
riya dûr û dirêj. Carnan xwe 
li bedena Cûdî taland û dibû 
mêvanê sefîna pêxember Nûh 
û geh bi baskê xwe ezmanê 
çiyayê Zaxrosê hemû tevdida 
û xwe bi keziyê rojê ve ber-
dida binê dîroka mirovahiyê. 
Geh li deşta Nisêbînê û li serê 
çiyayê Bagogê xwe li ba dikir 
û geh li nava kolanên bajarê 
evînê govenda zarokên welatê 
rojê digerand. Raste Egîd di 
rasteqînê de xwe negihandibû 
wan deveran. Lê hest, aso û 
aşopên wî her tim li wan de-
veran digeriyan û henaseyên 
azadiyê yek bi yek berhevdiki-
rin. Berbi seharê ve dema ku 
tîjikên tava rojê yek bi yek xwe 
li dêmê wî didan. Yek bi yek 
ew tevzînokên xewn û xeyalên 
tîr û giran ji hiş û mejiyê wî 
belawela dikirin. Pêlûyê çavê 
wî bi zorê ji hev vedibûn û 
çavê wî ji nû ve rastiyên nepenî 
didîtin.  Êdî Egîd pêşwaziya 
rojeke nû dikir û keştiya xwe 
berû qerafên nûrojeke nû tajot. 
Lê vê carê ne di xewn û xe-
yalan de, lê belê di rasteqînê 
de hemû hêvî û xwestekên 
wî pêkdihatin. Ji ber ku wî bi 

dilê xwe yê geş û tijî hêvî û 
bawerî, berê xwe dida kelha 
berxwedanê û kaniya şehîd 
û warê Egîdan Botan. 
Botan êdî ji bona wî ne xewn 
û xeyal bû. Ji ber ku her tişt 
li ber çavê wî zindî dibû û 
pêre dikete rêwîtiyeke dûr û 
dirêj. Her demsalek jî ji bona 
wî rûpeleke nû bû û her ku 
werzek derbasdibû, temenê 
wî ji nû ve bi ser xwe ve dihat. 
Mîna ku ji nû ve çavê xwe li 
jiyanê vebike, her tişt dibû 
xwedî reng û hebûneke cuda. 
Ew li pey gavên xwe  dibeziya 
û her tim jî hesreta wî ew bû 
ku xwe bighîne navsera Cûdî û 
henaseyekî ji wan henaseyên 
azadiyê bikşîne cerg û hinavên 
xwe. Xeyalê wî vê carê pêre 
bibû yek û hêviya wî pêkdihat. 
Ew li navsera Cûdî dibû mêvan, 
lê vê carê ne mêvanekî dem 
û demsalekî. Lê belê vê carê 
Cûdî ew di nava bedena xwe 
de pêşwazî dikir û bi hemû 
hst û dîroka xwe ew hembêz 
dikir. Ji ber ku ew rêwiyê 
Cûdî bû û parasvanê rojê û 
mirovahiyê bû. Egîd êdî dibû 
Egîdê gelekî, berxwedêr û vîna 
her mirovekî azadîxwaz. Jixwe 
wî can û giyanê xwe ji zû ve 
fedayî xak, welat û gelê xwe 
kiribû û di nava deryaya çavê 
xwe de welatekî azad xêzdikir.     

Tevî zehmetiyan berxwedan berdewam e
Jinên Kampa Waşokanî diyar kirin ku derfetên kar ji bo wan li kampê pir kêmin ,herwiha dazanîn ku wê berxwdana wan dewam bike. Hevserka 
Kampa Waşokanî Melek El Salih jî tekez kir ku ew hewil didin pirsgirêkên jinan çareser bikin.

Dewleta Tirk ya dagirker û çeteyên wê 
di 9’ê Cotmeha 2019`an de, herêma 
Serê Kaniyê dagir kirin.Ji ber wê jî gelê 
herêmê neçar ma ku koçberî herêmên 
ewle yên Rêveberiya Xweser bibe. 
Ji ber ku hejmaran koçberan zêde 
bûn, Rêveberiya Xweser li bajarokê 
Tiwêna yê girêdayî Bajarê Hesekê, 
ji bo bichkirina gel kampa Waşokanî 
ava kir.

Di kampê de 2700 kon hene

Rûbera Kampê 670 donime, kamp ji 
3’ê Fêzên ku  dabeşî  17 beşî dibin 
pêk tê. Tê de nêzî 2700 konî heye, Li 
kampê nêzî 2360 malbatî bi cih dibin, 
ji wan 4000 jin û 9000 zarok hene. 
Destpêkê kamp ji nêzî 1900 kon ên 
ku bi fermî  li gel saziyên rêxistinên 
mirovî hatine tespît kirin pêk dihat, lê 
di dema dawiyê de ji ber ku malbatan 
ji xwe re konên taybet danîn hejmara 
konan gihişte nêzî 2700 konî .

Perwerde û tenduristî 

Li aliyekî din ji bo perwerdeya zarokan, 
Rêveberiya Xweser bi alîkariya Saziyên 
Rêxistinên mirovî  3 dibistan avakkirin 
û tê de minhacên perwerdeyê yên  
Rêveberiya Xweser tên dayîn. 
Di milê tenduristiyê de jî, Heyva Sor 
a Kurd bi alîkariya 5 saziyên mirovî 
yên tendrustiyê berpirsyarên qada 
Tedirustiya xelkên di kampê de jiyan 
dikin, girtine ser milê xwe, herwha li 
gorî derfetên xwe alîkariya tenduristî 
pêşkêş dikin. Ji aliyekî din ve jî, pa-
qijiya kampê her sal ji aliyê saziyên 
rêxistinên mirovî ve hemû kamp her-

wiha şerşokên giştî têne paqijkirin.

Zehmetî

Hin saziyên mirovî yên ku alîkarî pêşkêk 
dikirin, bi hinceta şerê Okraniya û 
Rûsya, idîa dikin ku piştgiriya madî ji 
wan re kêm bûye û asta alîkariyên ku 
li xelkê kampê belav dikin pir kêmkirin 
e. Yek ji zehmetiyên ku jin dibînin û 
pê nerehet dibin jî, nêzîkbûyîna ko-
nan ji hev re ,di heman demê de jî 
serşokên hevbeş yên ku jin , zarok û 
mêr bikartînin ew jî astengiyên jinan 
dedixin holê.
Li aliyekî din, derfetên kar yên ji bo 
jinana di hundirê Kampê de kêm e, ev jî 
dibe sedemek nerazîbûnê ji aliyê jinan 
, ji ber ku dema xwestekek jinan hebe 
û derfetên bi cih kirina wê xwestekê 
tune be ,dibe sedema acizbûn herwiha 
astengiyeke pir mezine ji bo jinan.
Derbarê rewşa jiyanê di Kampa 
Waşokanî de, jinên Kampê, herwiha 
rêveberiya kampê  ji rojnameya me 
re axivîn.

  ‘Nebûna derfetên kar zehmeti-
yan derdixe pêş jinan’

Jina bi navê Wedha El Casim ya ji 
gundê El Erîşa ya girêdayî herêma 
Serê Kaniyê , diyar kir ku jin nikarin 
rehetiya xwe di kampê de bistîne , 
herwiha nebûna karên ji bo jinan li 
kampê jî dibe cihê astengiya  jinan û 
wiha axivî: “Rewşa jinan li kampê bi 
giştî xirab e , jin nikare di kampê de 
rehet tevbigere, di heman demê de 
jî nebûna derfetên kar yên ji bo jinan 
di hundirê kampê de astengiyeke pir 
mezin e ji bo me çêdike. Xwejiyanki-
rin di vê demê de barekî pir giran e,  
rêxistinên mirovî jî, ne cihê baweriyê 
ne û ji bo berjewendiyên xwe kar dikin, 
her demekê hincetekê derdixin ji bo 
alîkariyan li ser me kêm an jî qut bikin. 
Ji bo ku em karibin alîkariyên saziyên 
rêxistinên mirovî ji xwe re negirin esa-

sa jiyana xwe, derfetên kar ji bo me 
pêwîste, li vir tenê Rêveberiya Xweser 
alîkariya me dike û ji bo rehetiya me 
kar û xebatê dikie.”

 ‘Wê berxwedana me berdewam 
be’

Jina bi navê Zehra Naso ya ji Serê 
Kaniyê  da zanîn  ku hêviyên wan yên 
vegera wan ji bajarê wan re pir mezine 
û wiha domand: “Hêviya vegera me 
ji bo bajarê me pir mezine , jiyana di 
kampê de ne hêsane, niha em asten-
giyeke pir mezin di milê xwejiyankirinê 
de dibînin, lê tevî her tiştî jî  ,em ê li 
ber xwe bidin û armanca me ya sereke 
rizgarkirina bajarê me ye. Em bang li 
Rêveberiya Xweser dikin ku derfetên 
kar ji mer re li gorî ku imkanên jinê 
,di hudirê kampê de peyda bikin da 
ku em karibin alîkariyekê ji malbata 
xwe re pêşkêş bikin “ 
Hevseroka Kampa Waşokanî Melek El 
Salih jî ,diyar kir ku ew ê di demeke 
nêz de pirsgirêkên şerşokên hevbeş li 
kampê çareser bikin û got: “Ji destpêka 
avakirina kampê ve me dizanî ku hev-
beşiya şerşokan di navbera hejmarek 
ji konan de pirsgirêke , lê ji ber ku 
derfetên me wek Rêveberiya Xweswe 
kêm in ,em neçarin daxwaza alîkariya 
Saziyên Rêxistinên Mirovî bikin . di 

1`ê vê mehê de me bi heyetek biyanî 
re danûstandinek çêkir derbarê vê 
pirsgirêkê , û emê di demeke nêz de 
wê çareser bikin.”

’Dibe ku di demeke nêz de ji bo 
jinan kompratîf bên vekiein’

Hevseroka Kampa Waşokanî 
Melek El Salih ,da zanîn ku ew li ser 
îmkanên afrandina kompratîfek ji bo 
jinan li kampê lêkolîn dikin û wiha go-
tina xwe bidawî kir: “Em Rêveberiya 
kampê bi alîkariya meclisa kampê ya 
jin, herwiha komînên me , li ser îmkanên 
afrandina kompratîfeke ji bo jinan li 
kampê lêkolîn dikin , kompratîf jî wê 
vekirina kargehekê ji bo jinanan be.  
Dema me gerên xwe di nava kampê 
de pêktanîn , me dît ku gelek jin gelekî 
zana û jêhatî ne di beşê karê destan 
de, ji ber vê jî me xwest ku em vê 
kompratîfê çêkin da ku em jêhatiyên 
vî karî jî pêş bixin, herwiha derfetên 
kar ji jina re peyda bikin da ku karibin 
xwe bi xwe bidin jiynkirn , ji ber ku 
destpêkê de emê kargehê vekin ,piştre 
wê kargeh bibe ya jijinên kampê yên 
ku tê de kar dikin û ewê bi xwe karê 
xwe pêş bixin. Em bi hêvî ne ku em li 
gorî wê derkevin û karibin alîkariyekê 
ji jinan re pêşkêş bikin .” 

Avakirina civakeke ekolojîk

 Rêwîtiya tekoşîna Feysel Ebû Leyla bê navber didom e 

Ezmûnên qonaxa 2`yan yên Zanîngeha Rojava  wê dest pê bikin

Di Nexweşxaneya Avrîn De Beşa Jin Ji tevahî Jinan Re Dibe Destek

Yek ji berhemên Şoreşa 19’ê 
Tîrmehê kar û xebatên parasti-
na jîngehê bû. Ji ber ku ji beriya 
şoreşa 19’Tîrmehê ji milê siste-
ma serdest ve tu guhdan ji bona 
jîngeha deverê nedihate dayîn û 
hemû sererd û binerdên deverê 
dihatin talankirin. Bi avabûna  
Desteya Jîngehê ya Rêveberiya 
Xweser wê ji bona barastina 
jîngehê kar û xebat were kirin?

Neteweyên Yekbûyî (NY) roja 5’ê 
Hezîrana 1972’yan de wek Roja 
Jîngehê ya Cîhanê ragihand. Ji 
wê dîrokê ve heta niha her sal ev 
roj wek roja parastina jîngehê tê 
pîrozkirin.
Meclisa Giştî ya Rêveberiya Xwe-
ser a Bakur û Rojhilatê Sûriyeyê 
24’ê Gulana borî di civîna xwe ya 
asayî ya 77’an de pêşniyara cuda-
kirina Desteya Jîngehê ji Desteya 
Rêveberiyên Herêmî pejirand. Bi 
vê yekê Desteya Jîngehê bû des-
teyeke serbixwe girêdayî Meclisa 
Rêveber a Rêveberiya Xweser a 
Bakur û Rojhilatê Sûriyeyê.

Ziyanên ku gihaştine jîngeha 
herêmê

              
Hevserokê Desteya Jîngehê ya Ba-
kur û Rojhilatê Sûriyeyê Îbrahîm 
Esed anî ziman ku li gel guhertina 
avhewayî û pêşketinên li cîhanê, 
bi taybetî Rojhilata Navîn û Bakur 
û Rojhilatê Sûriyeyê jî di nav de 
rû didin, talankirin û wêrankirina 
jîngeha vê herêmê ranewestiyan e.
Îbrahîm Esed diyar kir ku ji sedan 
salan ve karekî ekolojîk li herêmê 
nehatiye kirin û got: “Di encama 
zihniyeta netewdewletê de, kiryarên 
qirkirin û dizî têne kirin, ji ber vê yekê 
em dibînin ku hişkesalî, birçîbûn û 
pirsgirêk di hevsengiya ekolojiyê 
de çêdibin.”
Îbrahîm Esed destnîşan kir ku 

pêwîstî hebû ku Desteya Jîngehê 
xweser be û eleqe bi xebatên 
rêgirtina li ber talankirina xwezaya 
dewlemend û pirrengiya ekolojîk 
û civakî were dayîn.
Esed got jîngeha herêmê bi qirki-
rineke rasteqîn re rû bi rû bû, ban-
dora şerên ku pergalên hegemonîk 
li dijî civakê sînordar nema, lê di 
heman demê de bandor li jîngeha 
Kurdistanê jî kir. Her wiha diyar kir 
ku li hemberî talankirina jîngehê 
dê di pêvajoya bê de eleqeyeke 
mezin bi jîngehê re were dayîn.

Xebata desteya jîngehê xwe 
dispêre çi?

Desteya Jîngehê ya Bakur û 
Rojhilatê Sûriyeyê projeya nete-

weya demokratîk a ku xwe dispêrê 
avakirina civakeke exlaq û polîtîk 
wekî bingeha meşandina xebatên 
xwe digire. Parastina ekolojiyê 
lingekî sereke yê projeya neteweya 
demokratîk e.

Ziyanên 200 salan

Hevserokê Desteya Jîngehê diyar 
kir ku her ziyaneke bigihêje jîngehê 
dê bandorê li mirovan jî bike û wiha 
domand: “Ji ber zîhniyeta xirabkirin 
û talankirina jîngehê ya ku pergalên 
kapîtalîst di 200 salên dawîn de 
afirandin, ziyaneke mezin gihaşt 
jîngehê, pirsgirêk di hevsengiya 
jîngehê de çêbû. Ev pergal ne wekî 
zindiyekî anku wekî rihekî li jîngehê 
dinêrin.”
Esed bi domdarî got: “Em xwe 
dispêrin fikrê neteweya demokratîk 
ya li ser esasê avakirina civakeke 
demokratîk, ekolojîk û azadiya jinan. 
Şoreşa Bakur û Rojhilatê Sûriyeyê 
jîngehê wek hêmaneke sereke ya 
pergala xwe dibîne.”

Plansaziya desteyê

Têkildarî plansaziya Desteya 
Jîngehê ya Bakur û Rojhilatê 
Sûriyeyê, Îbrahîm Esed got: “Em 
hewl didin di dema bê de li ser 
asta cîhanê konferansa parastina 
jîngehê li Bakur û Rojhilatê Sûriyeyê 
li dar bixin, da ku bibin nimûneya 
parastina jîngehê. Di konferansê 
de yê mijarên çawaniya parasti-
na jîngehê, bandorên pergalan û 
civakî li jîngehê, talankirina jîngehê, 
girîngiya paqijiyê û xweprastina 
ji nexweşiyan, her wiha avakirina 
jîngeheke tendurist werin nîqaşkirin 
û nirxandin. Desteya Jîngehê ya 
Bakur û Rojhilatê Sûriyeyê dê 
girîngiya belavkirina çanda çandina 
daran û parastina paqijiya civakê û 
avakirina daristanan belav bike. Ji 
bernameyên desteyê yên din, dê 
akademiyeke fikrî ya jîngehî were 
avakirin, dê kursên jîngehê derbasî 
minhacên xwendinê werin kirin. Her 
wiha madeyên ku ziyanên digihîne 
jîngehê dê li ber çavan were girtin, 
dîsa jî wê bi alîkariya ferdên civakê, 
rêxistin, partî û kesayetên girîngiyê 
didin jîngehê, komîteyên jîngehê di 
nava meclisan de werin avakirin.”

Li Akademiya Şehîd Ebû Leyla 
bi hezaran şervanên hatine per-
werdekirin, hêvî û armancên wî 
jiyanî dikin.

Dema ku em dîroka berxwedana 
Rojava, sembol û fermandarên 
wê bi bîr tînin, bêguman fer-
mandar Feysel Ebû Leyla tê bîra 
me. Ebû Leyla bi hesert bû ku 
herêma xwe azad bibîne, ji bo wê 
jî heta kêliya şehadeta xwe (5`ê 

Hezîrana 2016`an) ji bo pêkanîna 
wê armancê têkoşiya.

Rizgarkirina minbicê yek ji 
armancên wî bû

Endamê rêveberiya Akademiya 
Şehîd Feysel Ebû Leyla ya girêdayî 
Meclisa Leşkerî ya Minbicê Mi-
hemed Ezîz, behsa fedakarî û 
têkoşîna şehîd Ebû Leyla kir û got: 
“Salvegera şehadeta fermandar 
Ebû Leyla ku dikeve 5`ê Hezîranê, 
ne bûyerek asayî ye. Ji ber ku 
Ebû Leyla ji destpêka şoreşê de, 
yek ji sembolên berxwedanê û 
nimûneyeke têkoşîn û fedakariyê 
bû.”
Ezîz diyar kir ku rizgarkirina bajarê 

Minbicê ji çeteyên DAIŞ`ê yek ji 
armancên sereke yên şehîd Ebû 
Leyla bû û wiha dewam: “Wî zaroktî 
û ciwaniya xwe li Minbicê jiyan kir, 
di oxira pêkanîna biratiya gelan, 
jiyana hevbeş, aramî û aştiyê li 
tevahî herêmê de xwe feda kir. Ew 
bi têkoşîna xwe bû yek ji sembol 
û fermandarên Şoreşa Rojava.”

Fermandaê eniyên şer

Ezîz bal kişand ser pêngava rizgar-
kirina Minbicê jî û got: “Dema ku 
pêngava rizgarkirina Minbicê dest 
pê kir, şehîd Feysel Ebû Leyla û 
hevalên xwe li eniyên pêş ên şer 
bûn. Wî ji hevalên xwe re nedigot 
herin pêş, digot Ii pey min werin. 

Ebû Leyla ew pênav bi cesareteke 
mezin bi rê ve bir, heta ku gihaşt 
tixubên bajaroka Ebû Qelqel. Dema 
ku hin hevalên wî ketin dorpêça 
DAIŞ`ê, ew tavilê bi hawara wan 
ve çû û ew xilas kirin. Wê demê 
bi topeke hawanê birîndar bû û 
piştî du rojan şehîd bû.”

Akademiya  şehîd feysel ebû 
leyla

Ji bo zindîkirnia têkoşîn û bîranîna 
wî, piştî rizgarkirina bajarê Minbicê 
(2016) Akademiya “Şehîd Feysel 
Ebû Leyla” hat vekirin û bi he-
zaran şervanên Meclisa Leşkerî 
ya Minbicê tê de perwerde dîtin.
Endamê rêveber ê akademiyê Mi-

hemed Ezîz got: “Wek wefedariya 
me bi fermandar Ebû Leyla re, me 
akademiyek bi navê wî vekir, da ku 
şervanên herêmên werin perwer-
dekirin û têkoşîna wî bidomînin.” 
Di akademiyê de Waneyên aborî, 
civakî, exlaqî, demokrasî û dersên 
berxwedan, têkoşîn û şerê taybet 
jî tê de tên dayîn.
Mihemed Ezîz wiha axaftina xwe bi 
dawî kir: “Şehîd Feysel Ebû Leyla 
bi têkoşîna xwe ya bi salan dihat 
naskirin. Wî wate da berxwedanê 
û ew bi serket. Piştî şehadeta wî jî 
bi hezaran keç û xortên ku bi wî 
bandor bûne, tevlî Meclisa Leşkerî 
ya Minbicê bûn. Li akademiyê 
rêwîtiya têkoşînê ya şehîd Fey-
sel Ebû Leyla tê berdewamkirin.”

Ezmûnên dawiya sala xwendinê 
ya 2022_2023`yan yên Fakulteya 
Çandinî , Wêje û Zanistên Civakî û 
Bijîşkiyê yên  Zanîngeha Rojava, 
wê dest pê bikin. 

Ezmûnên Fakulteya Çandiniyê wê 
di 11`ê Hezîranê de dest pê bikin 
û di 25`ê Hezîranê de bidawî bi-
bin. Li gorî Nivîsgeha  karûbarên 
xwendekaran ya Zanîngeha Rojava  
hejmara xwendekarên wê yên ku 
ezmûnên vê qonaxê pêşkêş bikin, 
dighêje 75 xwendekaran.  
Herwiha di vê fakulteyê de, hejmara 

xwendekarên ku ji zanîngehê hatine 
dûrxistin digêje 29 xwendekaran. 
Sedema dûrxistinê jî, pêkneanîna 
xwendekaran ji sîstema rêjeyî ya 3 
qonaxan e ku dema xwendekar di 
nirxandina giştî ya her 3’ê qonaxan  
de, rêjeya pileyên biranşan, kêmî 
50 ji sedî werîn e; ji zanîngehê tên 
dûrxistin.
Herwisa 23 xwendekarên sala 
dawî hene û wê pirojeyên xwe 
yên derçûnê yên girêdayî mijarên 
çandiniyê, piştî bi dawîkirina 
mewsimê çandiniyê pêşkêş bikin.
Fakulteya Wêje û Zanistên Civakî 

jî, 7 beşan di nav xwe de dihewîne 
(Jinolojî Wêjeya Kurdî, Wêjeya Erebî, 
Dîrok, Werger,Huner û Erdîngarî). 
Herwiha di 12`ê Hezîranê de, wê 
ezmûnê wê  dest pê bikin, di 26`ê 
heman mehê de jî wê bidawî bibin. 

Li gorî Nivîsgeha Karûbarên Xwen-
dekaran, hejmara xwendekarên 
wê ezmûnan pêşkêş bikin 355 
xwendekar in. Di heman demê de 
jî, wê xwendekarên vê fakulteyê 
pirojeyên xwe yên derçûnê piştî 

dema destnîşankirî ji bo ezmûnan, 
pêşkêş bikin.
Fakulteya Bijîşkiyê jî, yek ji 
fakulteyên zanîngeha Rojava ye, 
hejmara xwendekarên wê jî bi 
giştî 260 xwendekar in. Herwiha 
ezmûnên xwendekarên sala yekem 
wê di 12 Hezîran dest pê bikin de 
û xwendekarên salên din jî, wê di 
meha temûzê de dest pê bikin. 
Hêjayî gotinê ye ku xwendekarên 
fakulteya Bijîşkiyê ezmûnên piratîkî, 
li nexweşxaneya Dil û Çav ya li 
bajarê Qamişlo her rojên yekşem 
û duşem, pîşkêş dikin.

Di nexweşxaneya Avrîn de 
beşa jin ji beşên herî girîng e, 
tevî kêmderftan jî  ji bo tavahî 
nexweşiyên jinan re dibe der-
mangeh û cihê çareseriyê. 
Berpirsa Beşa Taybet ya Jin di 
Nexweşxaneyê de Cîhan Hebeş 
anî ziman ku dorpîça li ser herêmê 
bûye sedema derketina gelek as-
tengiyan li pêş karê wan.

Ji destpêka derbasbûna gelê Efrînê 
ji herêma Şehbayê re nexweşxaneya 
Avrîn di rewşeke  herî zehmet de 
hat avakirin. Ji bo xwedîderketina 
li gel her wiha di rewşa koçberiyê 
de avakirina nexweşxaneyekê ge-
lek zehmet bû rûxmî van zehme-
tiyan di bi şert û mercên teng de 
bi kadroyên heyî nexweşxaneya 
Avrîn bû warê dermankirina tavahî 
nexweşiyan. Yek ji beşên herî girîng 
yê di nexweşxaneyê de beşa jin e. 
têkildarî taybet xebatê beşa jin û 
girîngiya wê di nexweşxaneyê de 
berpirsê beşa jin û bandora dorpêçê 
Cîhan Mihemed Hebeş ji rojnameya 
me re axivî.

`Di destpêkê de lênêrandina 
gel û jinan gerok bû`

Cîhan di destpêkê de bal kişand 
ser di destpêka derbasbûma gel 
ji herêmê re çawa gel dihat der-
mandkirin û wiha got: “Li herêma 
Şehbayê beriya derbasbûna gelê 
Efrînê, nexweşxaneyek mezin nebû. 
Piştî derbasbûna gel û jiyankirina 
di rewşeke nû de gelek zehmet bû. 
Di destpêkê de ji ber nebûna nex-
weşxaneyeke navendî her wiha ji 
bo pêwîstiyên gel bicikirin kadroyên 
tenduristiyê bi awayekî gerok li 
herêmê tevdigeriyan û tavahî gel 
bi vî awayî dihate lênêrîn kirin, di 
heman demê de ev yek ji bo rewşa 

jinan jî derbasdar bû. Bi taybet jinên 
ducanî destpêkê gelek zehmetî dîtin 
heyanî avakirina nexweşxaneyê bi 
temamî”.

`Ji bo tavahî jinan dibin destek`

Her wiha cîhan anî ziman ku di 
nexweşxanweyê de beşa jin xwedî 
li tavahî nexweşiyên jinan derdike-
ve û wiha domand: “Piştî demekê 
nexweşxane ji her alî de hat amide 
kirin, girêdayî wê beşeke taybet 
ji bo jin ji her alî ve bi kadirên jin 
û mêr hat amedekirin. Di beşa jin 
de 3 doktorên fermî hene 1 jin û 
2 mêr in, rojane herî kêm li 50 ji-
nan tê nêrandin. Her wiha beşa jin 
ji sê beşan pêk tê (beşa zayînê, 
lênêrandinên rojane û beşa ceneh) 
û 24 saetan di xizmetê da ne. Her 
wiha amedekariye beşeke berfirehtir 
taybet ji bo jin tê amedekirin. Di 
rewşa heyî de û bi kêm derfetan 
em hewil didin ku ji tavahî jinan re 
bibin destek û ji êş û derdên wan 
re bibin cihê çareseriyê”.

`Em her tim piştgiriya zayîna 
xwezayî dikin`

Cîhan di axaftina xwe de diyar kir 
ku em her tim piştgiriya zayîna 
xwezayî dikin û gelek kampaniya 
hatin çêkirin û wiha got: “Di roja 
îro de ji ber sedemên cur be cur 
rêjeya zayîna xwezayî gelek kêm 
bûye, ev yek jî xeteriyeke mezin li 
ser tenduristiya jinê bi demê re dide 
çêkirin. Em wek kadirên tenduristiye 
vê yekê qet destek nadin û heyanî 
ji destê me derdikeve em hewilda-
na zayîna xwezayî dikin. Di demên 
burî de aliyên peywendîdar wek 
Kongira Star û desteya tenduristiyê 
kampaniyayên ji bo hişyarkirina 
jinan ji xeteriya zayîna qeyseriyê 

û li hember wê di aliyê zanistî de 
feydeya zayîna xwezayî. Li ser van 
bingehan niha bi awayekî gelemperî 
ev yek cihê xwe girtiye û rêjeya 
zayînên xwezayî zêdetir e, ev yek 
jî ji bo me cihê kêfxweşiyê ye”.

`Ambargo rê li ber zehmetiyên 
cidî vekiriye`

Berpirsê beşa jin Cîhan Mihemed 
Hebeş di dawiya axaftina xwe de 
anî ziman li di bin dorpêça hikumeta 
Şamê de gelek kêmanî û zehmetî 
tên dîtin û wiha got: “Dorpêça li 
ser herêmê ya ku ji aliyê hiklumeta 
Şamê ve hatiye ferz kirin, bandoreke 
gelek mezin li tavahî jiyana gel û 
xabatê tenduristiye kiriye. Hikumeta 
Şamê rê nade ku derman û alavên 
tenduristiyê derbasî herêmê bibin. 
Ev yek yekser bandore xwe li ser 
tavahî rewşa jinê dike, zehmetiyên 
cidî di aliyê tunebûna dermanên 
taybet yên jin û zarokan em dibînin 
û tu rêxistinên tenduristî li hember 
vê yekê nabe berpirsyar.”

Zekî Bedran

Erdoganê faşîst di qadên hilbijartinê 
de ragihandibû; “Em ê bi 
fînansmaniya Qeterê li axên Sûriyê 
ji bo milyonek penaber malan 
çêbikin.” Penaber li Tirkiyê bibûn 
pirsgirêk. Erdogan di dema xwe 
de deriyên Tirkiyê ji Sûreyiyan re 
vekir û derbasbûna wan rêxistin 
kiribû. Jixwe di destpêkirina şerekî 
xwînrij de rolek aktîf lîstibû. Dê ev 
penaber hem ji bo hêza erzan a kar 
hem jî weke depoya leşkerkirinê bi 
kar bianîba. Tevahî armancên xwe 
yên xeternak û dermirovî pêk anî. 
Heman demê de bi milyonan mirov 
di derdorek ne ewle û ne tendi-
rust de kom kir, li hember welatên 
Ewropayê jî weke amûrek a bazar 
û şantajê bikar anî. Li kêleka van 
pirsgirêkan jî, di polîtîkaya nav 
Tirkiyê de bikar anî û xistin rojevê. 
Muxalefetê dixwest van penaberan 
paşde vegerîne û di raya giştî de jî 
bertek derketin. Di demek wiha de 
Erdogan jî ji bo vegerandina pena-
beran gotin dikirin. 
Erdogan li aliyekî penaber li dijî 
muxalefeta hindir bikar dianî, li 
aliyê din jî birînên ku di hindirê 
Sûriyê de vekiribû kûr dikir û 

ji bo tunekirina Kurdan kiribûn 
amûr. Hêjmara wan baş nayê zanîn 
lê beşek ji penaberên Sûriyê kir 
hemwelatiyê xwe û hat ragihandin 
ku ji bo deng bidin AKP’ê hatibûn 
amedekirin. Li şûna ku Erdogan 
weke mirovan li penaberan binêre, 
ew piralî bikar anîn û kir amûrek a 
bazarê. Ev pir zelal e. Pêwîste bê 
diyarkirin ku di vî alî de lêkolînek 
baş nehatiye kirin. AKP û saziyên 
dewletê xerîkin ku rastiyan veşêrin 
û ji bo armancên xwe bikar bînin. 
Muxalefet û zanyarên civakî jî qasî 
tê xwestin li se mijarê nesekinîn.  
Me di nivîsên xwe yên berê de qala 
aliyên cuda yên vê mijarê kiribû. 
Erdogan dixwaze xeta Îxwan di nava 
Ereban de pêş bixe. Hewl dide ku 
herêmên dagirkirî di serweriya van 
hêzan de bihêle. Eger nekaribe pêk 
bîne jî, armanc dike ku li ser xeta 
hevkariyê bide rûniştandin. Nikare 
vê projeyê tenê bi sparteka Îxwanan 
pêk bîne, divê Kurdan jî tune bike. 
Li gorî ku nikare Kurdan îqna bike, 
dê hewl bide hijmara Kurdan a 
heyî jî ji axên wan derbixe, yan jî 
biperçiqîne. Jixwe bi awayekî vekirî 
dibêjin ku dê herêmên Kurdan ji gelê 
Kurd bidin paqijkirin û korîdorek 

Kurd li ser sînorê Başûr naxwazin. 
 Êdî herkes dizane ku Erdogan û 
dewleta Tirk a qirker li dijî Kurdan 
qirkirinê dide meşandin. Cihek weke 
Efrînê ku piraniya wan Kurd bûn, ji 
bo ji Kurdan bide paqijkirin tiştek 
nema ku nekir. Herêmên din ên 
dagirkirî jî heman in. Niha jî weke 
berdewamiya vê qirkirinê, dixwa-
ze milyonek penaber bîne û li van 
herêman bi cih bike. Heman demê de 
bi pere û piştgiriya Qeterê ku yek ji 
Emîrtiya Ereban e. 
Dê milyonek mirov li axên kê bi 
cih bike? Ma ev ax bê xwedî ne? 
Ma xwediyên axê û yên xwedî tapû 
tune ne? Ji derveyê wê, ma evqas 
mafê dewletek dagirker heye ku li 
ser axa dewletek din evqas tişt bike? 
Rêveberiyên Tirkiyê nikarin evqas 
kiryaran li ser axa welatê xwe bikin, 
bi çi mafî dikare evqas kiryaran li ser 
axa welatek din bike? Di zagonên 
NY û navnetewî de gelo cihê tiştek 
wisa heye? Em dikarin van pirsan 
zêde bikin. Lê di tu zagonan de cihê 
tiştek wiha tune ye? Tirkiyê tu hiqûq 
û zagonan nas nake. Heman demê de 
sûcê herî mezin ê mirovahiyê, plana 
qirkirinê li dijî Kurdan dide meşan-
din. 
Mafê hikumeta Sûriyê û gelê herêmê 
tune dihesibîne, bi biryarek yekalî 
hindirê Sûriyê sazûman dike. Eger 
tiştek wiha li dijî Tirkiyê bê kirin, 
gelo dê ew bi xwe bipejirînin? Ne 
gengaz e, dê qiyametê rakin, lê li 
hemberî cîranê xwe Sûriyê bi asayî 
biryaran digrin û mafê xwe dibînin 

ku van kiryaran pêk bînin. Yên ku 
pêwîste nepejirînin û qiyametê ra-
kin Yekîtiya Ereb û gelê wê ne, ew 
jî xwe bêdeng dikin. Tirkiyê ji vê 
bêdengiyê cesaretê digir e. Welatên 
NY û Ewropayê jî weke şerme-
ke mezin dibin hevkarên vî sûcî. 
Bêdengiya wan tê wateya erêkirin 
û piştgiriyê. NY li hemberî van 
operasyonên li ser axa endamê wan 
tê kirin û hiqûq tê binpêkirin, tenê 
temaşe dike. 
Dest didin ser erdê gel, malên wan 
desteser dikin û hinek din li cihê 
wan bi cih dikin, derî ji şer û nako-
kiyeke ku belavî salên dirêj bibe re 
tê vekirin. Dema Tirkiyê dijminahî 
û evqas xirabiyê dike çawa temaşe 
dikin û piştgirî didin? Em bêjin, 
hema sibe Tirkiyê êrişên xwe yên 
dagirkeriyê bidawî kir. Dê gelê vê 
herêmê vegere axa xwe û malên 
xwe bixwazin. Kesên ku li cihê wan 
bi cih kirine, ma dê hema bêjin başe 
û ji axên wan derkevin? Bi awayek 
xwezayî dê dernekevin, dê nakokî 
û pêvçûnên nû destpê bikin. Tirkiyê 
tovê pevçûn û dijminahiyên nû 
diçîn e. 
Çima Qeter li hemberî gel û dewle-
ta Sûriyê van nebaşiyan dike, çima 
ketiye xizmeta Erdoganê faşîst ê 
dagirker? Çima Qeter dibe hevkarê 
van sûcên mirovahiyê yên li dijî 
gelê Kurd? Tişta ku Qeter dike ji 
ya Erdogan ne cudatir e. Pêwîste 
rêveberiya Qeterê destê xwe ji van 
lîstokên xeternak bikişîne. 

Operasyonên li ser Sûriyê 
ranawestin

Norşîn Sîno /Qamişlo

Rêber Hebûn

‘Li hemberî tecrîdê divê hiqûqnas bêdeng nemîn in’

Rola  medyaya serdest

24 sal in gelên Kurdistan û Roj-
hilata Navîn li ser astên siyasî, 
dîplomatîk û fikirî ji bo pêkanîna 
azadiya f îzîkî ya Rêber Ocalan 
kar dikin. Azadiya Rêber Ocalan 
azadiya hemû civakan e taybet 
gelên Bakur û Rojhilatê Sûriyê  
ku fikirên Ocalan ji bo şoreşa xwe 
weke bingeha sereke dibînin.
Li ser wê bingehê li seranserî 
cîhanê gelek komîte, sazî û însyatîf 
ji bo belavkirina firkir û felsefeya 
Rêber Ocalan hatin avakirin. Ji 
sala 1999’an ve têkoşîneke hiqûqî 
û dîplomatîk ji bo teşhîrkirina 
binpêkirinên dewleta Tirk ên li 
hember Rêber Ocalan tên kirin.
Yek ji wan însyatîfan, Însiyatîfa 
Azadiya Rêber Abdullah Ocalan a 
Sûriyê e ku di 9 Cotmeha 2019’an 
de ji aliyê gelek kesayetên siyasî, 
dîplomatîk, hiqûqî, bijîşkî, şêx û 
rûspiyên ji hemû pêkhateyan ve 
hat avakirin.
Însiyatîf li seranserî bajar û 
navçeyên Rojava û Bakur û 
Rojhilatê Sûriyê û bajarê Helebê, 
ji bo pênasekirina fikir û felsefe-
ya rêber Ocalan  kar dike, ji bo 
azadiya fîzîkî jî têkoşîneke hiqûqî 
û qanûnî dide meşandin.
Herî dawiyê di 20 Gulanê de, 

Însiyatîfa Azadiya Rêber Abdul-
lah Ocalan a Sûriyê konferansa 
xwe li bajarê Reqayê li dar xist û 
navê xwe guhert û kir Însiyatîfa 
Parastina Rêber Abdullah Ocalan 
a Parêzerên Sûriyeyê.
Derbarê kar û xebatên Însiyatîfa 
Parastina Rêber Abdullah Ocalan 
a Parêzerên Sûriyeyê, endamê 
Insiyatîfê parêzer Mustefa Şêx 
Muslim ji Rojnameya me “ Ronahî 
“ re axivî. 
Mustefa Şêx Muslim diyar kir 
ku di konfiransa li bajarê Reqa li 
darxist , navê Însiyatîfê hat gu-
hertin û wiha domand: “Hefteya 
borî me konfiransek ku parêzer 
û çalakvanên mafên mirovan li 
bakurê rojhilatê Sûriyê tê de beş-
dar bûn , li bajarê Reqayê li dar 
xist. Di encamê de navê Însiyatîfa 
Azadiya Rêber Abdullah Ocalan a 

Sûriye hat guhetin û navê xwe kir 
Insiyatîfa Parastina Rêber Abdul-
lah Ocalan a Parêzerên Sûriyeyê. 
Navê nû yê insiyatîfê hemû xwedî 
wateyeke berfirehtir e û parêzerên 
li ser erdnîgariya Sûriyê digre nava 
xwe,Herwiha ev insiyatîf ji aliyê 
parêzeran ve tê bi rêvebirin. Ji 
ber ku Rêber Apo ji bo demokrasî, 
wekhevî û edaletê têkoşînê dike, 
ji erkê parêzer yê exlaqî ye ku di 
milê hiqûqî de parastina Rêber 
Apo bike.”

‘Armanca me eşkerkirina 
kiryarên dijmirovî yên 
dewleta Tirk a faşîst’

 
Mustefa Şêx Muslim dazanîn 
ku wan di konfiransê de biryara 
aktîvkirina Komîteyên ji bo aş-
kerekirina kiryarên ku li Îmraliyê 

çêdibin da û wiha domand: “Yek 
ji biryarên ku di konferansê de 
hat girtin, ser biryarên ku me di 
konferansê de girtin, ew e ku 3’ê 
komîte ji bo eşkerkirina kiryarên ku 
li Îmraliyê tên kirin, bên aktîvkirin. 
Yek ji wan Komîteya jî, ya Têkiliyan, 
ya duyemîn Komîteya Ragihandinê 
û ya sêyemîn jî Komîteya Lêkolînên 
Zanistî û Yasayî ye. Armanca van 
komîteyên di nava înîsiyatîfê de ew 
e ku bi eşkerekirina binpêkirinên 
dewleta Tirk ên li girtîgeha Îmraliyê 
ya xerab, ji raya giştî re şîrove bikin 
û ji aliyê hiqûqî ve bidin nasîn û 
eşkerekirin.”

’Em ê gelek çalakiyan li dar 
bixin’

Mustefa Şêx Muslim  tekez kir ku 
armanca xebatên wan  ew e ku 
gel di nav de dost û alîgirên Rêber 
Ocalan li ser rewşa wî agahdar 
bin û wiha dirêjî da axaftina xwe 
: “Li gorî plansaziyên me, wê di 
çend mehên pêş de gelek çalakî 
û civîn bên lidarxistin ku armanca 
wan ew e ku gel di nav de dost û 
azadîxwazên cîhanê ji rewşa Rêber 
Ocalan agahdar bikin. Herwiha bi 
armanca balkişandina van xalên 

navborî em tevlî medyayê jî dibin “

‘Divê hiqûqnas bêdeng 
nemînin’

Endamê Insiyatîfa Parastina Rêber 
Abdullah Ocalan a Parêzerên 
Sûriyê Mustefa Şêx Muslim  
destnîşan kir ku divê hiqûqnas li 
hemberî kiryarên dewleta Tirk yên 
li Îmraliyê dibin, bêdeng nemînin 
û axaftina xwe wiha qedand: “Em 
bang li hemû hiqûqnasên cîhanê 
dikin, ku li gorî fermanên wijdanê 
xwe yên pîşeyî û exlaqî tevbige-
rin û em ji wan daxwaz dikin ku 
li hemberî kiryarên di derheqê 
Rêber Abdullah Ocalan de tên 
kirin, bêdeng nemînin. Her wiha 
em bang  li rêxistinên mafên mi-
rovan dikin ku li gorî erkê xwe yê 
exlaqî tevbigerin.”

Dan û standina neçê bi civakê 
re dihêle bê bawerî û dûriyek 
e ewqas di navbera takes û 
berketiyên wî û nirxên zan-
yar de çêbibe,  her wiha alo-
ziya têgehan tê ancamdan bi 
encamê belavbûn, û bê peygerî 
û hûrbînî, wisa hêsan dibe li ser 
medyaya serdest ku civakên yên 
rastî gunokirina zanyarî bûne 
kontrol bike, û hêsan dibe dîtina 
cemawerên bêharbûyî ji çi go-
tarek î li ser  medyayê belav 
dibe, û bê guman ku ev bûye 
tiştekî devîbûyî, ji ber ku pirbûna 
destikên berhemdana nûçeyê, 
û kêm nasîna takekes hundirê 
civakê, kiryarek e dudil û zorkar 
berhem dide, nikare mêjiyekî 
jevkirî, rexnegir û şopîner çêbike, 
lê belê hişmendiyek e li xwe 
danîn û hilxwarî ava dike, û 
dikare tiştê ku tê belav kirin 
dûbare bike, di dema ku medya 
berdewam nûçe û zanyariyên 
gelek çilwer û jîrbûyî çêdike, 
li rex berdewamkirina mêjiyan 
bi mêtina çi tiştê tê belavkirin 
bi rêya serdevk û perdeyek e 
qayim ji xwendina çêja gelêrî. 

Ew rewrewk bi kûrbûn di  kir-

yar de  xwe cîgir dike, û dibe 
têgehên suriştî, û takesan pê 
bawer dibin, wisa mildan û 
radestbûn bi wan xweş dibe, û 
pişaftin û helandin têne pêkanîn.

Armanca pişaftinê çûna nirx 
û taybetmendiyê  ji civakê, ji 
ber ku me gelek netew dîtin 
ku pişaftina bi zorê wana kirin 
bê ziman û bê taybetmendî, û 
hêdî hêdî netewk e bê erd, ji ber 
vê yekê helandin di çarçoveya 
nijadiya serdest ewa dawî en-
camek e bi rêya wê tunekirina 
nasnameya rastîn bi serdikeve, 
beramberî serkeftina çanda ser-
dest û komên nirxên wê, ji ber 
ku ew çandek e bi hêza xwe 
serdest e, mînak serdestbûna 
zimanê ingilîzî li ser cîhanê 

ta bibe zimanek e cîhanî pir 
belavbûyî, ji ber ku ev ziman 
kesên pê axivîn pêşî inglîz bûn, 
karîbûn bi derbasbûna çerxên 
qirkirin , pişaftin û mêtingeriyê 
zorpê bikin, û ziman bi rêya ol 
tê zorpêkirin,  ew hîştibû ser-
destkirin li ser erd û ferehkirina 
semyanê hêsantir be bi rêya 
zimanê erebî û reweştên koçerî 
di ol de, û wisa erd bi xelkên xwe 
tê daqurtandin, û her wiha os-
maniyan hewil didan zimanê tirkî 
zorpê bikin dema hebûna wan 
û herwisa, ji ber ku belavbûna 
zimên bi serdestbûnê ve girêdayî 
ye, û çûyîna çand bi bilindbûna 
yek çandê ye, û ewa desthilata 
serkotker e a serdestiyê bi gelek 
awa û bihanan zorpê dike.

Di dema niha de, medya berz bû, 
taku  erkên jor destikên kevinşopî 
yên xwe li dor hêzê ve gilover 
kiribûn  pêkbîne, ji bo zoreng bi 
eyînî gavê berdewam bibe, û bi 
rêya abonekirina hêza leşgerî, 
ji bo berdewambûna malgirtinê 
li ser çand,erd û takes û paras-
tina çi tiştê  ku dagirkerên berê 
zep kiribûn, (diyarbûna zorenga 
di navbera mîla sinî Turkiya- li 

hember mila şêî- Îran) li kêlek 
xwesteka neviyên mêtingeriya 
kevin ( Emerêka,Rûsiya,Turkiya, 
Îran) û rabûna pêşbirkê berve 
çekdarîbûn û pêşbirka pêşsazî 
( Koriya bakur, çîn, Îran).

Û dema mekîna medyayî bibe 
destikekê ji bo kûrkirina qelşa-
na civakî, û rêxistina jiyanê û 

têgehên wê yê sirûştî bê lêdan ji 
berjewendiya bazirganiyê bi nirx, 
dibe derbirînekê li ser cengek e 
giştî li hember nirxê jiyana pêşî 
yî timî zanyar parastibûn,lê ew 
bûye armanc ji xwediyên  maf-
yaya aborî yê kar dikin bi ked 
ji bo jiyana ku li ser bingeha 
dadperweriyê hatiye avakirin 
têk bibin, û pêş vê yekê li ser 
milên zanyar lawên hebûnê ge-

lek erk pêş wan in bi kurtî ji bo 
rûbirûbûnê geştir biparêzin bi 
rewanekî ramanî û sincî, ji ber 
ku zorenga sermedî di navbe-
ra alîgirên jiyana pak û alîgirên 
xirabî  û kirêtiyê li her demê de 
diyar dibe, û eger me van zo-
rengan kome ser hev bikra li ser 
cureyên sedem,encam,çawanî 
û pergalên wan wê me karîbû 
kurtas bikra bi yek zorengê 
giştî û diyar di navbera hêzên 
ronakbîriyê û hêzên çavkariyê, û 
zanîn berdewam li kêlek ew hêza 
ya ji bo vejîndana bedewbûn, 
maf û xêrê kar dike.

Em dikarin bibêjin ku eniyên 
ronahiyê radibin bi berzbûna 
xebata zanyar a zehmet û dirêj 
ji bo çêkirina jiyanek e li ser 
wekhevî û xweşiyê, bi rêya 
berdewamiya ked û duristbûna 
hewildanê, û rakirina zordariya 
ku li pey mirovê afrêner dikeve 
bin siha sîstema serkotkirin û 
bêrolkirinê, û têkoşîn ji bo rakiri-
na vê zordariyê û guhertina wê 
bi cîgehek e pak ji bo afirandinê 
herdemî ye û naye rawestan, û 
ne tenê di çarçoveya şûnekê  
ye ji hebûnê.

Şemsîxan Gulo: Bila CPT bi erka xwe rabe
Rêvebera Saziya Malbatên Şehîdan Şemsîxan Gulo da zanîn ku ji bo tecrîda girankirî ya li ser Rêber 
Apo bi dawî bibe, divê gelên azdîxwaz têbikoşin û Komîteya Pişgirtina li îşkenceyê (CPT) û Rêxistinên 
Mafên Mirovî bi erka xwe rabin.

Endamê Insiyatîfa Parastina Rêber Abdullah Ocalan A Parêzerên Sûriye Mustefa Şêx Muslim  diyar kir wê çalakiyên insiyatîfê yên ji bo azadiya  
fîzîkî ya Rêber Apo dewam bikin û berfierhtir binin, herwiha bang li tevahiya hiqûqnasên cîhanê kir ku li hemberî kiryarên li îmraliyê tên kirin, 
bêdeng nemînin.

Tecrîda  ku li ser Rêber Abdullah 
Ocalan tê meşandin,yek ji planên 
qirêj  yên dewleta Tirkiyeyê ye, 
ku bi komployeke navnetewî di 
şexsê Rêbertî de, di 15`ê sibata 
1999`an de, hat kirin  di encama 
vê komployê de hate revandin û 
radestî hikûmeta Tirk hate kirin.
Her wiha bi demê re êdî cezayên 
dewleta Tirkiyê, li ser Rêber Apo  
zortir û pirtir bûn. Qaşo di serde-
ma heyî de Rêxistinên Mirovî û 
dijişkenceyê weke CPT û hwd… 
hene û piştgirên heqîqetê û mafên 
mirovan e, lê ev bû 24 meh ku 
dewleta Tirkiyeyê derfetê nade 
malbat û praêzerên Rêbertî ku 
têkilyê pê re bikin û rewşa wî ji 
nêzve bibînin û nasbikin.
Her wiha  di  navbera 15’ê kanûna 
2022’yan heya niha, parêzeran 
bi 10`ê caran ji bo hevdîtina bi 
Rêbertî re serî li cihên têkildar 
dane, lê belê hemû serlêdan bê 
bersiv man e.
Têkildarî tecrîda girankirî ya ku 
li ser Rêberê gelê kurd Abdullah 
Ocalan tê meşandin, Rêvebera 
Saziya Malbatên Şehîdan û da-
yika Şehîd Mihiyedîn û Nûredîn 
Gulo, Şemsîxan Gulo ji Rojnameya 
Ronahî re axivî.  

‘Tecrîda li ser Rêbertî, li ser 
tevaya gelê azdîxwz e’

Şemsîxan Gulo tekez kir ku 
tecrîda di şexsê Rêber Ocalan 
de tê kirin ji bo tevahî gelên 
azdîxwaz e wiha pê de çû: “Bi 
hezarên salan e ku mirovahiyê 
gelek zordarî ji sîstemkar û ser-
destan dîtiye û mixabin ev yek 
hîna jî berdewam e. Her wiha 
sedema berdewamiya vê yekê, 
kêmbûna kesayetên berxwedêr 
û azdîxwaz mîna Rêber Apo ye.  
Lê  ev bêtirî 2 sal in ku gelê kurd 
û hemû gelên azdîxwaz tu têkilî 
û peywendî bi Rêber Ocalan re 
nekirine û  tecrîdeke giran li ser 
wî tê meşandin. Rastiyeke ber bi 
çave ku azadiya fîzîkî ya Rêber 
Apo azadiya gelan e. Her wiha 
armanca  dewleta Tirkiyeyê û 
komplogeran ji pêkanîna  komplo 

û tecrîdê; qutkirina Rêber Apo ji  
gelê kurd û hemû gelên azdîxwaz 
e û ev yek dikeve berjewndiyên 
wan, ji bona ku  bi hêsantir bi-
karbin civakê li gor siyaseta xwe 
bimeşînin.”

‘Rêber Apo bingeh û sembo-
la aştî  û fikrên azad e’

Şemsîxan Gulo diyar kir ku fikr û 
felsefeya Rêber Apo ji bo gelên 
bindest, dibe çavkaniya aştî û 
azadiyê û axaftina xwe wiha bi 
dawî kir:  Li seranserî cîhanê her 
sîstemekî serdest dixwaze li gorî 
bercewendiyên xwe civakê têxe 
bin serweriya xwe û kole bike. 
Her wiha Rêbertî qet vê yekê 
napejrîne, lê belê armanca wî ya 
bingehîn aştî, wekhevî û azadiya 
jinê û hemû gelên azdîxwaz e. 
Em di dema niha de berhemên vî 
fikrî û felsefeyê, li Rojava, Qadên 
Parastina Mediya û tevahiya 
kurdistanê û cîhanê dibînin. Hêjayî 
gotinê ye ku Şoreşa Rojava û 
Rojhilatê kurdistanê bi pêşengtiya 
jinê û bi diruşmeya “jin jiyane 
azadî”, destkeftiyên giranbuha 
hatin bidestxistin û cîhan tev ji vê 
têkoşîn û berxwedanê matmayî 

ma ye. Her wiha ev tev bi saya 
Rêber Apo, Şehîdên azadiyê û 
têkoşeran bû.”

 ‘Bila CPT bi erka  xwe rabe’

Rêvebera  Saziya Malbatên 
Şehîdan got bila CPT û Rêxstinên 
Mafên Mirovan bi erka xwe  rabe 
û wiha domand: Qaşo Komîteya 
Ewripî ya Dijî Îşkenceyê (CPT) 
û Rêxistinên Mafên Mirovan bi 
navê azadiya mafê mirovan û 
wekheviyê ban dikin. Lê ev bêtirî 
20 salan e ku binpêkirinên qanûnî 
û tecrîdeke giran li ser Rêber 
APO tê meşandin, lê saziya CPT li 
hemberî vê yekê bêdeng e. Cîhan 
tev dizane ku tecrîdeke giran 
û dermirovî di derheqê Rêber 
Abdullah Ocalan de tê meşan-
din û azadiya f îzîkî ya Rêbertî 
erkekî mirovî ye. Şemsîxan Gulo 
destnîşankir ku, ji bo azadiya fîzîkî 
ya Rêber Ocalan wê gelê kurd û 
hemû gelên azadîxwaz her tim li 
ser piya be. Her weha ji CPT û 
Rêxistinên Mafên Mirovî tê xwes-
tin ku li beramberî Rêber APO 
bi erkê xwe yê qanûnî û mirovî 
rabin û nebin hevkarê kiryarên 
dijmirovî yên dagirkerên tirk.

Kabîneya 
şer a nû

Farûk Sakik
Me demekî dirêj e hemû enerjiya 
xwe da hilbijartinên 14’ê Gulanê. 
Bi hilbijartinên Tirkiyê, em rabûn û 
rûniştin. Hedef û hêviyên me hebûn.
Bendewariya me ya ku Erdogan têk 
biçe hebû, lê nebû. Dîktator 5 salên 
din emrê desthilatdariya xwe dirêj 
kir. Kabîneya ku herkesî meraq dikir, 
deklere kir. 
Piştî deklerekirina kabîneyê hemû 
îşaret nîşan didin ku ji bo kurdan û 
Kurdistan wê pêvajoyeke nû û dijwar 
dest pê bike. Bi salan e ji êrişên xwe 
yên dagirkeriyê encam negirtin. Su-
leyman Soylu yê ku dijminê kurdan 
ê sondxwarî bû, ji wezaretê girtin. 
Em nebêjin di dewsa wî de ku Wezîrê 
Karê Hundir yekî nû hat. Di dewsa wî 
de anha sê wezaret hatine erkdarkirin. 
Hakan Fîdan, Wezîrê Karê Derve. Ya-
şar Guler, Wezîrê Şer û Alî Yerlîkaya 
Wezîrê Karê Hundir. 
Ev her sê kes demên dirêj di pîlana 
çokdaninê ango tunekirina Kurdan de 
aktîv rol girtine. Hakan Fîdan di salên 
îstixbaratê de çi kir nekir tê zanîn. 
Ev Hakan Fîdan dema musteşarê 
MÎT’ê bû,  bi Sûrî, Iraq û Îranê re bi 
koordîne dixebitî. Dijminatiya wan 
bi van dewletan re hebûya jî, di warê 
îstixbaratî de danûsandinên wan tu 
caran qût nebûn. Di vê serdemê de jî 
wê ev yek derkeve asta herî bilind.
Yaşar Guler, di komkujiya Roboskî 
de fermandarê îstixbarata eskerî 
bû. Ferman ji aliyê wî ve hatibû 
dayin. Dîsa di kaseta deng a ku 
Hakan Fîdan digot ‘em ê ji Sûrî 2-3 
rokêtan bavêjin Tirkiyê û şer bidin 
destpêkirin’ de dengê Yaşar Guler jî 
me bihîst digot; ‘her tim pêdivî bi 
eskeriyê heye’.  Ji  van kiryarên wî 
derdikeve hole ku di rojên pêş de wê 
çawa hewldanên wî yên dagirkeriyê 
pêkwerin.
Alî Yerlîkaya jî kiryarên wî yên dema 
ku li Şirnex û Agirî walî bû em nas 
dikin. Ev yek derbasî dewsa Soylû bû 
û ji bo ku xwe bide îspatkirin wê diha 
zêde êrişkar be.
Dema ku em li lîsta vê kabînê û 
axaftina Erdogan a şeva hilbijartinê 
binêrin, em ê bibînin ku talukeyek 
çawa li pêşiya kurdan heye. Em 
bibînin ku ewê metirsiyek çawa li 
ser destkeftiyên kurdan hene. Em ê 
bibînin ku rojên zor û zehmet ê çawa 
li pêşiya siyaseta demokratîk a li 
Tirkiyê hene.
Dema ku van yekan dibûn û van 
kesan bi kînek mezin amadekariya 
sefera Kurdistanê dikirin, em bihev 
ketibûn. Hin kesan bi hevpeyvîna 
xwe, hin kes bi daxwiyaniyan û hin 
kes jî di media dijîtal de erişî HDP’ê 
(bi zanebûn dibêjim HDP. Kesî negot 
tîfaq, kurd, Tevgera Azadiyê, hêzên 
demokrasiyê) dikirin. Di bin kîjan 
şert û mercên dijwar de ev encam 
bi destketine nedîtin. Hin kes bi 
zanebûn hin kesan jî ji bo rexnekirinê 
êriş kirin.

Ev kesan encamên ku Erdogan bi dest 
xistine rexne nekirin û bal nekişan-
din rojên çawa li pêşiya me nin. 
Nirxandinê wan rojev guhertin. Êdî 
kesî behsa Erdogan nekir. Her kesî 
HDP girtin rojeva xwe û êrişkirin. 
Hin caran HDP’ê jî êrişî xwe kir. 
Dixwestin rexnedayina xwe bidin 
(çima didan jî me nizanîbû). Bi vê 
yekê rûn li nanê wan kesên ku li jor 
me behsa wan kir, dikirin. 
Lê Kurd û Kurdistan dibin talukeyek 
de bû. Erdogan ji bo di hilbijartinên 
9 meh şûn de, hilbijartinên xwecihî 
de bi ser keve, dîsa kampanya xwe li 
ser dijminatiya kurda saz kiriye. Divê 
Kurd jî hertişî bidin aliyek û ji bo 
Kurdistanê ji serdema Erdogana nû 
biparêzin seferber bibin.

